
	1. Արտաքին գործերի նախարարություն
	29.03.2022թ.

	
	N 1111/13094-22

	Հայաստանի Հանրապետության ու Վերակառուցման և զարգացման միջազգային բանկի միջև «Պետական հատվածի արդիականացման չորրորդ ծրագիր» վարկային համաձայնագրով Բանկը համաձայնում է Վարկառուին տրամադրել [քսանվեց միլիոն հինգ հարյուր հազար եվրո գումարով (€26,500,000) վարկ, որը կարող է ժամանակ առ ժամանակ փոխարկվել Արժույթի փոխարկման միջոցով (Վարկ)՝ սույն Համաձայնագրի Առդիր 1-ում նկարագրված ծրագրի (Ծրագիր) ֆինանսավորմանն աջակցելու համար:
Համաձայնագրի ուժի մեջ մտնելու լրացուցիչ պայմանները բաղկացած են հետևյալից.
(ա) Վարկառուն ՊԿՀԲՀ-ի միջոցով ընդունել է Ծրագրի գործառնական ձեռնարկը՝ սույն Համաձայնագրի Առդիր 2-ի I.Բ բաժնի դրույթներին համապատասխան:
(բ) Վարկառուն, ՊԿՀԲՀ-ի միջոցով, ընտրել է մինչև վեց հանրային ծառայություններ, որոնք պետք է թվայնացվեն Ծրագրի Մաս 2.2-ի շրջանակներում և սահմանել դրանց համապատասխան ելակետային արժեքները՝ բոլորն էլ Բանկի համար ընդունելի ձևով: 
Ուժի մեջ մտնելու ժամկետը Ստորագրման ամսաթվից հետո հարյուր ութսուներորդ (180) օրն է:
Առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության ու Վերակառուցման և զարգացման միջազգային բանկի միջև «Պետական հատվածի արդիականացման չորրորդ ծրագիր» վարկային համաձայնագրի վավերացումը կամ հաստատումը նպատակահարմար է։
	Ընդունվել է ի գիտություն:

	2. Արդարադատության նախարարություն
	31.03.2022թ.

	
	N 01/14.2/13165-2022

	Վարկային համաձայնագիրը չի պարունակում Հայաստանի Հանրապետության օրենքին հակասող դրույթ, ինչպես նաև օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Վարկային համաձայնագիրը ենթակա է վավերացման։
	Ընդունվել է ի գիտություն:

	3. Ֆինանսների նախարարություն
	08.04.2022թ.

	
	N Ն/5-2/6794-2022

	Հայաստանի Հանրապետության ու Վերակառուցման և զարգացման միջազգային բանկի (ՎԶՄԲ) միջև 2022 թվականի մարտի 15-ին և մարտի 18-ին ստորագրված «Պետական հատվածի արդիականացման չորրորդ ծրագիր» վարկային համաձայնագրով (այսուհետ՝ Համաձայնագիր) Հայաստանի Հանրապետության համար առկա են ֆինանսական պարտավորություններ նախատեսող դրույթներ, մասնավորապես.
	Համաձայնագրի Հոդված 2-ի 2.01 կետում սահմանված է, որ ՎԶՄԲ-ն համաձայնում է ՀՀ-ին տրամադրել վարկ` 26 500 000 եվրո գումարի չափով:  
	Վարկի մարման ժամկետը 25 տարի է, որից արտոնյալ ժամկետը` 14.5 տարի, վարկի տարեկան տոկոսադրույքը` բազիսային տոկոսադրույք (6-ամսյա EURIBOR) + լողացող սպրեդ:  Վարկի չմասհանված գումարի նկատմամբ հաշվարկվում է պարտավորության վճար` տարեկան 0.25% դրույքաչափով համաձայնագրի ստորագրումից 60 օր հետո, վճարվում է կիսամյակային կտրվածքով՝ տոկոսավճարների վճարման հետ միաժամանակ: Նախատեսված է նաև միանվագ կոմիսիոն վճար՝ վարկի գումարի 0.25%-ի չափով, որը պետք է վճարվի ոչ ուշ, քան Համաձայնագրի ուժի մեջ մտնելուց 60 օրվա ընթացքում: 
	Այսպիսով, Հայաստանի Հանրապետությունը պարտավորվում է նշված պայմաններով և ժամկետներում սպասարկել և մարել վարկը:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	29.03.2022թ.

	
	N ԳՍ//7544-2022

	2022 թվականի մարտի 15-ին և մարտի 18-ին Հայաստանի Հանրապետության և Վերակառուցման և զարգացման միջազգային բանկի միջև ստորագրված «Պետական հատվածի արդիականացման չորրորդ ծրագիր» վարկային համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:







